
Concello de Moraña

BANDO

MEDIDAS  DE  REDUCIÓN  DO  CONSUMO  DE  AUGA  DO 
ABASTECEMENTO MUNICIPAL POR MOR DA SITUACIÓN 
DE ALERTA POR SECA 

D. JOSE LUIS GOMEZ FONTENLA, ALCALDE-PRESIDENTE DO CONCELLO DE 
MORAÑA (PONTEVEDRA),

FAI SABER:

Ante  a  situación  de  alerta  por  seca,  faise  necesario  adoptar  medidas  excepcionais 
dirixidas a garantir o aforro de auga, promover un uso racional deste recurso e preservar, 
con carácter prioritario, o abastecemento de auga á poboación.

Por este motivo, resulta imprescindible reducir aqueles consumos de auga potable 
procedente da rede municipal que non teñan carácter esencial.

En consecuencia, DISPONSE que dende hoxe 19 de agosto de 2026:

1.- Prohibir o uso de auga procedente da rede municipal de abastecemento para o enchido 
de piscinas particulares, a rega de xardíns, o lavado de vehículos, a limpeza de fachadas e 
tellados e outros usos similares que non resulten imprescindibles.

2.- Reducir  os consumos municipais  de auga,  limitando o baldeo de rúas —agás cando 
resulte  necesario  por  razóns  de  salubridade—,  a  rega  de  xardíns  e  zonas  verdes,  o 
funcionamento de fontes ornamentais e calquera outro uso municipal non esencial.

3.- Instar as empresas, industrias e demais actividades económicas a minimizar o consumo 
de auga procedente da rede municipal e a facer un uso responsable e racional desta, tendo 
en conta que o uso prioritario é garantir o abastecemento á poboación.

O Servizo Municipal de Augas e o persoal técnico do Concello realizarán un seguimento 
continuado da situación e traballarán na adopción das medidas necesarias, tanto de carácter 
inmediato como a medio e longo prazo, para garantir o abastecemento no caso de que a 
situación de seca se prolongue.

Estas medidas manteranse en tanto dure esta situación de seca e que, no caso de que a 
situación mellore ou persista ou se agrave, poderase, según o caso, deixar sen efecto as 
medidas  establecidas  ou  adoptar  novas  medidas  ou  restricións,  das  que  se  informará 
oportunamente ácidadanía mediante a publicación doutro bando informativo.

Precisamos da colaboración e responsabilidade de todos os veciños e veciñas para 
conseguir  un  consumo  responsable  da  auga  que  permita  preservar  as  reservas 
dispoñibles durante o maior tempo posible e garantir o abastecemento para os usos 
esenciais.

O que se fai público para xeral coñecemento e para os efectos oportunos.

Moraña, na data da sinatura dixital. O Alcalde

